
	Ֆինանսների նախարարություն

ՀՀ արդարադատության նախարարություն
	1. Ներկայացված չեն Նախագծով նախատեսված հատկացումների համապատասխան հաշվարկ-հիմնավորումները (այդ թվում` շինարարական աշխատանքների փորձագիտական դրական եզրակացություն ունեցող նախագծանախահաշվային փաս​տաթղթերը)։
2. Նախագծի 1-ին կետով հատկացվող 3,969,276.2 հազար դրամը նախատեսվում է տրամադրել Հայաստանի տարածքային զարգացման հիմնադրամին` նվիրաբերության պայմանագրի հիման վրա, իսկ գումարի հատկացումը նախատեսված է բյուջետային ծախսերի տնտեսագիտական դասակարգման «Այլ կապիտալ դրամաշնորհներ» հոդվածով:

Այս կապակցությամբ անհրաժեշտ է նկատի ունենալ, որ Նախագծի № 1 հավելվածով տրամադրվող հատկացումների հաշվին ձեռքբերումները պետք է իրականացվեն ՀՀ գնումների օրենսդրությանը համա​պա​տաս​խան:

Միաժամանակ առաջարկում ենք Նախագծում նախատեսել դրույթ` Նախագծի հավելվածներով նախատեսված նպատակներով չօգտագործված գումարները և գնումների արդյունքում առաջացած տնտեսումները պետական բյուջե վերա​դարձ​նելու վերաբերյալ:
3. Նախագծի 4-րդ կետի 1-ին ենթակետով հանձնարարվում է Հայաստանի տա​րած​քային զարգացման հիմնադրամի գործադիր տնօրենին` Նախագծի № 2 հավելվածում նշված ծրագրերի ֆինանսավորման համար համապատասխան համայնքների հետ կնքել նվի​րաբերության պայմանագրեր: Սակայն «Հայաստանի Հանրապետության բյուջետային համակարգի մասին» ՀՀ օրենքի 20-րդ հոդվածի 4-րդ մասի «բ» պար​բե​րու​թյան համաձայն` համայնքի կողմից իրականացվող առանձին նպատակային ծախ​սա​տե​սակի (ծրագրի) կատարման համար պետական բյուջեից համայնքների բյուջեներին հատկացվում են սուբվենցիաներ: Ուստի առաջարկում ենք Նախագծի № 2 հավելվածով համայնքներին տրամադրել սուբվենցիաներ և վերջինիս համապատասխան խմբագրել Նախագիծը:

4. Նախագծի 4-րդ կետի 2-րդ ենթակետով և 5-րդ կետերով առաջարկվում է գանձա​պե​տա​րանում բացել հատուկ դեպոզիտային հաշիվ մինչև 20.12.2019թ-ը գործողության ժամ​կետով և Նախագծով հատկացվող գումարի 26.12.2018թ-ի դրությամբ չօգտագործված միջոց​ները, որպես կանխավճար, փոխանցել նշված հաշվին` Նախագծով նախատեսված հատ​կացման ֆինանսավորումը 2019թ-ին իրականացնելու նպատակով: Սակայն.

ՀՀ բյուջետային համակարգի օրենսդրությամբ «դեպոզիտային հաշիվ» հասկացություն սահմանված չէ:

Բացի այդ, «Հայաստանի Հանրապետության բյուջետային համակարգի մասին» ՀՀ օրենքի (այսուհետ` Օրենք) 1.2-րդ հոդվածի`

ա) 16-րդ մասի համաձայն` արտաբյուջետային (այդ թվում` ավանդային) հաշիվներն են պետական կամ համայնքային հիմնարկի անվամբ գանձապետական միասնական հաշվում պետական բյուջեի միջոցների և համայնքների բյուջեների միջոցների ենթահաշվից դուրս գործող ենթահաշիվները, ինչպես նաև բանկային համակարգում գործող հաշիվները: Արտաբյուջետային հաշիվները բացվում են և նախատեսված են` 

· առանձին դեպքերում նպատակային բյուջետային մուտքերի և դրանց հաշվին կատարվող ելքերի (ներառյալ` նպատակային բյուջետային ֆոնդերի մուտքերի և ելքերի) կատարման և առանձնացված հաշվառման համար.

· նույն մասի «բ)»-«ը)» պարբերություններում նշված աղբյուրների հաշվին միջոցների կուտակման (ավանդադրման) համար:

Օրենքը չի նախատեսում պետական և համայնքների բյուջեներից միջոցների փոխադրում արտաբյուջետային ավան​դային հաշիվներ: Նշված փոխադրումը հակասում է նաև Օրենքի 8-րդ հոդվածի 4-րդ մասով սահմանված բյուջեների մուտքերի և ելքերի արտացոլման լրիվության սկզբունքին, քանի որ արտաբյուջետային ավանդային հաշվից կատարվող ելքերը, ըստ Օրենքի 15-րդ հոդվածի 9.2-րդ մասի, պետական և համայնքների բյուջեներում և դրանց կատարման հաշվետվություններում չեն արտացոլվում:

բ) 14-րդ և 15-րդ մասերով սահմանված նպատակային բյուջետային մուտքերի և նպա​տա​կային բյուջետային ֆոնդերի մուտքերի կազմում պետական և համայնքների բյուջեների ելքերը ներառված չեն:

Միաժամանակ, ՀՀ կառավարության 2018թ-ի հունիսի 15-ի «Բյուջեների կատարման կարգը հաստատելու և Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» N 706-Ն որոշմամբ հաստատված կարգի 42‑րդ կետի համաձայն, արտաբյուջետային միջոցները գոյանում են`

ա) պետական ու այլ հիմնարկներին ոչ պետական աղբյուրներից տրամադրված` անվերադարձ և չփոխհատուցվող արտաբյուջետային ֆինանսական միջոցներից.

բ) պետական ու այլ հիմնարկների կողմից, Հայաստանի Հանրապետության օրենսդ​րու​թյամբ սահմանված դեպքերում և կարգով, ապրանքների մատակարարման, ծա​ռա​յու​թյունների մատուցման ու աշխատանքների կատարման դիմաց վճարվող ոչ բյուջետային ֆինանսական միջոցներից:

Հիմք ընդունելով վերոնշյալները` անհրաժեշտ է Նախագծից հանել 4-րդ կետի 2-րդ են​թա​​կետը և 5-րդ կետը, իսկ Նախագծի անվանումից` «Հայաստանի տարածքային զարգացման հիմնադրամին դեպոզիտային հաշիվ բացելու թույլտվություն տալու» բառերը:

Բացի այդ, հարկ է նշել, որ «Հիմնադրամների մասին» ՀՀ օրենքի 3-րդ հոդվածի համաձայն`  եթե հիմնադրամի հիմնադիրը պետությունն է կամ համայնքը կամ պետության ու (կամ) համայնքի կողմից հիմնադրված հիմնադրամը, ապա նման հիմնադրամը կամ նրա հիմ​​նադրած իրավաբանական անձը իրավունք ունի բացելու հաշիվներ նաև պետական ֆի​նանս​​ների կառավարման բնագավառում ՀՀ կառավարության կողմից լիազորված պե​տա​կան կառավարման մարմնի գանձապետարանում: Այս պարագայում հաշվի առնելով, որ Հայաս​տանի տարածքային զարգացման հիմնադրամը վերոնշյալ դրույթի համաձայն կա​րող է հաշիվ բացել գանձապետարանում և Նախագծով նախատեսված միջոցները հաշ​վա​ռել այդ հաշվով` Նախագծի 4-րդ կետի 2-րդ ենթակետի և 5-րդ կետի անհրա​ժեշ​տու​թ​յունը բացակայում է:

5. Նախագծի N 1 հավելվածով ներկացվել են ՀՀ Գեղարքունիքի Ծովագյուղ համայնքի «խմելու ջրի ներքին ցանցի կառուցում», ՀՀ Վայոց ձորի մարզի Արենի համայնքի Չիվա բնակավայրի «խմելու ջրի արտաքին ցանցի հիմնանորոգում /2 կմ/», ՀՀ Տավուշի մարզի Կողբ համայնքի Զորական բնակավայրի «խմելու ջրագծի ներքին ցանց», միջոցառումները։ Սակայն նմանատիպ աշխատանքների համար ՀՀ վարչապետի 15.02.2018թ-ի N 136-Ա որոշմամբ ստեղծված միջգերատեսչական հանձնաժողովի քննարկմանն են ներկայացվել ծրագրային հայտեր, որոնց վերաբերյալ հանձնաժողովի կողմից տրվել է դրական եզրակացություն: Այս պարագայում, համապատասխան հիմ​նա​վո​րումների և փորձագիտական դրական եզրակացություն ունեցող նախագ​ծա​նա​խա​հաշ​վա​յին փաս​տաթղթերի բացակայությամբ պայմանավորված հնարավոր չէ գնահատել, արդյոք այդ աշխատանքները կրկնվում են թե ոչ։ Ուստի նշված աշխատանքները կրկնվելու դեպքում առաջարկում ենք այդ աշխատանքների գծով հատկացումները հանել Նախագծից:

6. Նախագծի N 2 հավելվածով ներկայացվել է ՀՀ Կոտայքի մարզի Նոր Երզնկա հա​մայն​քի «Մանկապարտեզի ջեռուցման համակարգի կառուցում» միջոցառումը` 6,623.9 հա​զար դրամի չափով: Մինչդեռ նշված միջոցառումը ներառված է նաև Ձեր 27.08.2018թ-ի N 01/18.2/6584-18 գրությամբ ներկայացված ՀՀ 2018 թվականի պետական բյուջեով նա​խա​տես​ված  սուբվենցիաներից  բացի  2018 թվականին այլ սուբվենցիաներ   ստանալու համար ծրագ​րային հայտերի գնահատման միջգերատեսչական հանձնաժողովի քննարկմանը ներ​կա​յացվելիք ծրագրային հայտերի ցանկում (աշխատանքների նախահաշվային արժեքը` 9,462.8 հազար դրամ, իսկ ՀՀ պետական բյուջեից համաֆինանսավորման չափը` 3,785.1 հազար դրամ)։

7. Նախագծի հիմնավորման համաձայն` մի շարք համայնքների կողմից հավելվածներում նշված ծրագրերի համաֆինանսավորման նպատակով կատարվելու է շուրջ 540 մլն դրամի ներդրում: Սակայն հստակեցված չեն այդ համայնքները և վերջիններիս համաֆինանսավորման չափերը: Միաժամանակ առաջարկում ենք Նախագծով հստակ ամրագրել համայնքների մասնակցության չափերը:
«Հայաստանի Հանրապետության տարածքային կառավարման և զարգացման նախարարությանը գումար հատկացնելու, Հայաստանի տարածքային զարգացման հիմնադրամին դեպոզիտային հաշիվ բացելու թույլտվություն տալու և Հայաստանի Հանրապետության կառավարության 2017 թվականի դեկտեմբերի 28-ի N 1717-Ն որոշման մեջ լրացումներ կատարելու մասին Հայաստանի Հանրապետության  կառավարության որոշման նախագիծը համապատասխանում է Հայաստանի Հանրապետության օրենսդրության պահանջներին:


	Ընդունվել է ի գիտություն
Ընդունվել է:

Ընդունվել է:
Ընդունվել է:
Ընդունվել է ի գիտություն:
Ընդունվել է:
Ընդունվել է:
Ընդունվել է ի գիտություն:
	Փոփոխությունը կատարվել է:
Նախագծում համապատասխան փոփոխությունները կատարվել են և համայնքներին տրամադրվելու է սուբվենցիաներ:
Կետերը հանվել են:
ՀՀ վարչապետի 15.02.2018թ. N 136-Ա որոշմամբ ստեղծված միջգերատեսչական հանձնաժողովում քննարկվել է ՀՀ Գեղարքունիքի Ծովագյուղ համայնքի «ջրամատակարարման համակարգի բարելավում» ծրագիրը, որը վերաբերում է արտաքին ցանցին, ՀՀ Վայոց ձորի մարզի Արենի համայնքի Չիվա բնակավայրի խմելու ջրի արտաքին ցանցի հիմնանորոգումը ծրագրի շարունակությունն է, իսկ ՀՀ Տավուշի մարզի Կողբ համայնքի Զորական բնակավայրում ծրագիրը <Խմելու ջրագծի պոմպակայանի կառուցում> է:
ՀՀ 2018 թվականի պետական բյուջեով նա​խա​տես​ված  սուբվենցիաներից  բացի  2018 թվականին այլ սուբվենցիաներ   ստանալու համար ծրագ​րային հայտերի գնահատման միջգերատեսչական հանձնաժողովի քննարկմանը ներ​կա​յացվելիք ծրագրային հայտերի ցանկից ծրագիրը հանվել է:
Հավելվածում ավելացվել է համայնքների համաֆինանսավորման չափը՝ 408,7 մլն դրամ: Համայնքները իրենց միջոցներով պատվիրել են նաև ծրագրերի նախագծանախահաշվային փաստաթղթերը:



